
Faccata tad-dahla tal-bitha li
hemm quddiem il-Bazilika
tal-Qabar ta’ Kristu, hemm
il-Moskea ta’ Omar, li
nbniet mis-Sultan Ayyubid
Al-Afdal ibn Salah ad-Din
fl-1193 biex tfakkar il-post
fejn il-Kaliff Omar ibn
al-Khattab talab quddiem il-
Qabar ta’ Kristu fis-sena 638,
meta |-Patrijarka Bizantin
Sophronios ¢eda I-belt ta’
Gerusalemm. Il-minaret
tal-Moskea jiddomina fuq
il-kampnar tozz tal-istess
Bazilika. Magenbha, proprju
faccata tal-Bazilika, hemm
bitha li minnha titla’ fil-
Kappella Griega Ortodossa
msejha Getsemani, li

fiha hi megjuma l-ikona
tat-Theotokos li fil-festa
tal-Koimesis tis Theotokou
(Dormizzjoni ta Omm Alla)
tittiehed fil-kripta ta’ Santa
Marija tal-Wied ta’ Gosafat,
fejn hu meqjum il-Qabar
vojt tal-Vergni Marija.

Dawn il-binjiet storici
jinsabu fuq fejn kien hemm
zewg knejjes importanti fl-
era Krugjata, jigifieri I-Knisja
Konventwali tal-Ordni tal-
Kavallieri Ospedalieri ta’ San
Gwann, u [-Knisja ta’ Santa
Marija Maggiore (il-Kbira),
li kienet Abbazija tas-Sorijiet
Benedittini, imwaqqfa
mill-merkanti Amalfitani, li
f1-1048 kienu bdew jiehdu
hsieb l-isptar tal-pellegrini
fiz-zona ta’ quddiem il-
Bazilika tal-Qabar ta’ Kristu,
illum maghrufa bil-kelma
Torka Muristan, li tfisser
sptar. Dan kien diga jezisti
mill-era Bizantina bhala

ospizju ghall-pellegrini, u
l-Imperatur Charlemagne,
fis-sena 800, bi ftehim
mal-Kaliff tal-Egittu Harun
al-Rashid (766-809) kien
kabbru. Bil-Bulla Pie
postulatio voluntatis tal-15
ta’ Frar 1113 il-Papa Paskal
II ta Regola lill-Amalfitani
u waqqaf 1-Ordni tal-
Kavallieri ta’ San Gwann
f’Gerusalemm. Dan, kif
nafu, kien il-bidu tal-Ordni
Sovran Militari u Ospedalier
ta’ San Gwann Battista ta’
Gerusalemm, Rodi u Malta.
Fl-era Krugjata 1-Kavallieri
ta’ San Gwann kellhom il-
Knisja konventwali taghhom
fil-kwartier tal-isptar,
proprju faccata tal-Bazilika
tal-Qabar ta’ Kristu.

L-istorja tal-Knisja u Sptar
ta’ San Gwann Battista
fl-era Krucjata

L-aggettiv “il-Gdida” moghti
lill-Knisja ta’ San Gwann
Battista nghatalha biex
jiddistingwiha mill-Knisja
ta’ San Gwann il-Battista
“l-Antika,” li ghadha wieqfa
sal-lum wara 1-Muristan,
illum proprjeta tal-
Patrijarkat Grieg Ortodoss, u
li nbniet fl-era Bizantina.

Fis-snin 386-388 certu qassis
Latin jismu Innocenzo kien
bena Knisja ddedikata lil San
Gwann Battista fuq 1-Gholja
taz-Zebbug, wara li kien
salva r-relikwi tal-qaddis
minn Sebaste, meta 1-qabar
tal-Battista gie desakrat fi
zmien I-Imperatur Giljan
1-Apostata. Lejn is-sena

512 Gwann Rufus isemmi
martyrion ta’ San Gwann li
kien ilu jezisti minn zmien
il-Koncilju ta’ Kal¢edonja fis-
sena 451. Ma nafux jirreferix
ghal din il-Knisja. Li nafu
izda hu li -monasteru ta’ San
Gwann li fih sar massakru
mill-Persjani fl-invazjoni
tas-sena 614, kien jinsab
barra mill-hitan tal-belt.
Il-Lezzjunarju Gregorjan
jaghtina x'nithmu li din
il-Knisja, aktar tard kienet
giet restawrata mill-Abbati
Modestos bl-ghajnuna ta’
San Gwann l-Elemozinier,
Patrijarka ta’ Lixandra. Din
il-Knisja kienet issir fiha
l-festa tat-twelid ta’ San
Gwann (24 ta Gunju) u
tas-sejba tar-ras tal-Battista
(26 ta’ Ottubru). Jidher i,
fl-era Bizantina, din kienet
il-Knisja li fiha kien jigi
mfakkar it-twelid ta’ San
Gwann, u mhux dik ta’ Ain
Karem, li ghandha wkoll
tradizzjoni antika. Fis-sena
808 zewg qassisin kienu
jufficjawha. L-istorja tal-
Isptar ta’ San Gwann Battista
f’Gerusalemm kienet
ibbazata fuq it-twemmin li
hemmbhekk kien hemm id-
dar li fiha 1-qassis Zakkarija
kien jghix ma’ Elizabetta
meta kien jaqdi t-Tempju ta’
Gerusalemm.

L-istorja antika tal-Isptar ta’
San Gwann kif jirrakkontaha
l-istoriku tal-Krucjata
William ta’ Tyre lejn tmiem
is-seklu 12 turina kif il-
merakanti Amalfitani li
semmejna kienu kisbu
mill-Kalift Fatimita tal-

Egittu l-permess li jiehdu
hsieb sptar f’Gerusalemm
biex fih jilqghu u jikkuraw
il-pellegrini Kristjani Latini
li kienu jigu jzuru 1-Postijiet
Qaddisa. Fl-istess kwartier
tal-isptar, dejjem fiz-zona

ta’ quddiem il-Bazilika tal-
Qabar ta’ Kristu, huma bnew
il-Knisja ta’ Santa Marija
Latina, i maghha kien
hemm monasteru tar-rhieb
Benedittini. Illum il-fdalijiet
ta’ din il-Knisja jinsabu
inglobati fir-Redeemer
Church tal-Luterani li nbniet
fuq l-istess pedamenti tal-
Knisja medjevali. Aktar

tard twagqaf monasteru
ghas-Sorijiet Benedittini
ddedikat lil Santa Marija
Maddalena, bil-Knisja
tieghu maghrufa bhala Santa
Marija Maggiore, imma
maghruf ukoll bhala Santa
Marija z-Zghira (Parva).
Billi I-pellegrini kienu
dejjem jizdiedu, I-Amalfitani
hasbu biex jibnu sptar akbar

biex jikkurawhom. It-tliet
istituzzjonijiet, jigifieri
l-monasteri Benedittini
maskili u femminili, u
l-isptar tal-pellegrini, kienu
mwiezna mill-offerti li kienu
jir¢cievu minn Amalfi dawn
il-merkanti.

William ta’ Trye jikteb

li I-oratorju ckejken
(oratorium modicum) tal-
isptar kien iddedikat lil San
Gwann 1-Elemozinier, imma
forsi jizbalja ghax ix-xhieda
kollha tas-seklu 12 isemmu
li 1-isptar kien iddedikat lil
San Gwann Battista. Kif diga
rajna kien hemm sptar Latin
asso¢jat mal-Knisja ta’ Santa
Marija fis-sena 860, kif jghid
Bernard ir-Raheb (Monaco),
uli dan l-isptar gie mwaqqaf
minn Charlemagne,
ghalkemm hu possibbli

li kien diga jezisti qabel
l-invazjoni tal-Persjani tas-
614, minn Zmien il-Papa San
Girgor I (il-Kbir). Ma nafux

jekk kienx hemm rabta

bejn dawn l-istituzzjonijiet
li kienu jezistu fiz-zona u
l-isptar li mbaghad waqqfu
1-Amalfitani. Hu probabbli
li I-fatt li I-Amalfitani kisbu
permessi mill-Kaliffi biex
jibnu l-isptar mill-gdid
jindika li I-isptar originali
kien jinsab meqrud, sa minn
meta ]-Kaliff Al-Hakim kien
qgered il-Knejjes u I-bini
Kristjan ta’ Gerusalemm
f1-10009.

Amatus ta’ Montecassino
jfakkar li kien inbena sptar
f’Gerusalemm u iehor
t’Antjokja mill-Amalfitani,
immexxijin minn certu
Mauro, li kien miet fI-1071.
Meta l-Ar¢isqof Giovanni

di Amalfi zar Gerusalemm
fis-snin 1070-82, hu gie
milqugh min-nies ta’ beltu
1-Amafitani, li kienu prezenti
f’Gerusalemm u kienu bnew
zewg ospizji, ghall-irgiel u
ghan-nisa, u kienu wkoll



kollu juri li kienu qrib li
jigu megjusin ufficjalment
bhala Ordni religjuz mill-
Knisja. Dawn l-ospizji li
jsemmi l-kronista Krucjat
xaktarx li twaqqfu ftit gabel
1-1071, meta kien Kaliff Al-
Mustansir. L-isptar jidher li
nbena wkoll qrib il-Knisja
Bizantina ta’ San Gwann
Battista, li tmur lura ghas-
seklu 5.

Meta 1-Krugjati rebhu
Gerusalemm fil-15 ta’ Lulju
1099, l-isptar ta’ San Gwann
kien amministrat minn
Gerardo Sasso da Scala

(c. 1040 - 3 ta’ Settembru
1120), li sar I-ewwel Rettur
tal-Isptar tal-Ordni ta’ San
Gwann, u li gie ddikjarat
Beatu fl-1984. Ir-ras tieghu
ghadha sal-lum imharsa
bhala relikwa fil-Knisja tal-
Monasteru ta’ Sant' Ursola
tas-Sorijiet Gerosolimitani
fil-Belt Valletta. I1-fdaliijet
tal-Beatu Gerardo kienu
ttiehdu minn Gerusalemm
ftit wara li Saladain rebahha
f1-1187. F1-1283 kienu
jinsabu f’relikwarju tal-
fidda u gebel prezzjuz,
imhares fil-kappella tal-
Ospedalieri ta’ San Gwann
f’Manosque, fi Provenza,
fejn damu sar-rivoluzzjoni
Franc¢iza. Imma r-ras ta’
Gerardo kient ingiebet
Malta fl-1749. William ta’
Tyre jikteb li Gerardo kien
raheb korista, ghalkemm
seta’ kien conversus. Hu
kien inqafel fil-habs u gie
ttorturat mill-Musulmani
wagqt l-assedju tal-Krugjati

fuq Gerusalemm, u baqa’
jsofri minn dizabilita
t’riglejh minhabba f’hekk.
Jinghad ukoll li hu sofra
dawn it-turmenti ghax
ingabad jixhet il-hobz lill-
Krug¢jati minn fuq is-swar ta’
Gerusalemm wagqt l-assedju,
u li dawn il-hobziet saru
mirakolozament gebel meta
resqu I-Musulmani.

Wara r-rebha Krugjata

ta’ Gerusalemm u wara

li 1-Bazilika tal-Qabar ta’
Kristu dahlu jghixu fiha

u jufficjawha 1-Kanonici
Regulari ta’ Santu Wistin,
l-Isptar tal-Govanniti sar
istituzzjoni indipendenti
mill-monasteri Benedittini
li kien hemm fil-kwartier
tieghu. Xaktarx i, fil-
bidunett, kellu rabtiet kbar
mal-Bazilika tal-Qabar

ta’ Kristu, imma bil-mod
il-mod beda jizviluppa
f’istituzzjoni indipendenti.
Id-Duka Godfrey ta’
Bouillon, li kien mexxa
l-armata Krugjata li rebhet
Gerusalemm {1-1099, offra
lill-Kavallieri xi artijiet.
Dawn il-privileggi kienu
konfermati mir-Re Baldwin
11-1112. Fl-istess sena,
1-hospitale fratrum pauperum
(l-isptar tal-ahwa foqra) gie
ezentat mill-hlas tad-die¢mi
mill-Patrijarka Arnulf u
minn Evremar, 1-Arcisqof
ta’ Cesarija. Sadanittant
l-Isptar beda wkoll jakkwista
proprjetajiet fl-Ewropa, hekk
li mill-bidunett, fl-1113,
1-Ordni tal-Kavallieri ta’ San
Gwann kellu proprijetajiet
imsejhin xenodochia

(sptarijiet) f’Saint Gilles fi
Franza, kif ukoll f’Asti, Pisa,
Bari, Otranto, Taranto u
Messina fl-Italja. Kisbu wkoll
artijiet fi Spanja.

I1-Bulla Pie postulatio
voluntatis tal-Papa Paskal
IT, tal-15 ta’ Frar 1113,
irrikonoxxiet il-xenodochium
(sptar) imwaqqaf minn
Gerardo Sasso da Scala
“magenb il-Knisja tal-
Imgaddes Gwann Battista”,
u ddikjarat li l-proprjetajiet
kollha tal-Ordni fl-Ewropa
u l-Asja kienu jaqghu taht
protezzjoni papali. L-isptar
gie ezentat milli jhallas
id-die¢mi, kellu d-dritt

li jipproduci dak kollu li
kellu bzonn fil-proprjetajiet
tieghu, u wara l-mewt ta’
Gerado kellu d-dritt li
jaghzel Gran Mastru gdid
minghajr indhil ta’ hadd.

Billi I-Kanonici tal-Qabar

ta’ Kristu saru Ordni
Regulari fl-1114, kienet
naturali I-firda bejnhom u
1-Ordni tal-Kavallieri ta’ San
Gwann, u hekk I-Isptar ta’
San Gwann sar totalment
indipendenti mill-Bazilika
tal-Qabar ta’ Kristu. Imma
dan ma kienx daqgshekk car
fil-bidunett, ghax l-offerti

ta’ nies nobbli mill-Ewropa
kienu jidhlu f’isem il-Qabar
ta’ Kristu u l-Isptar minghajr
distinzjoni ¢ara, u l-fatt li
1-Gran Mastru Raymond

de Puy (1120-1158/60) u
1-Kavallieri ghazlu r-Regola
ta’ Santu Wistin, wassal biex
dawn iz-zewg istituzzjonijiet

maghrufin bhala distinti
wiehed mill-iehor.

Minkejja dan kollu, serje

ta’ Bulli papali, li wasslu fl-
1154 ghall-Christiance fidei
religio tal-Papa Anastasju IV,
kabbru l-indipendenza tal-
Ospedalieri ta’ San Gwann
mill-kontroll tal-Patrijarka
u l-isqfijiet. Hekk bdew
il-kwestjonijiet bejn il-Gran
Mastru Raymond du Puy
de Provenge u I-Patrijarka
Foulquier, hekk li dan sa mar
ghand il-Papa Adrijanu IV
f’Ruma biex jikkonvin¢ih
ha jnehhi l-koncessjonijiet
u l-privileggi li s-Santa Sede
kienet tat lill-Kavallieri.
Imma l-isforzi tieghu kienu
kollha ghal xejn, ghax
mill-1154 1-Ordni ta’ San
Gwann kien megjus bhala
Ordni religjuz ezenti mill-
gurisdizzjoni episkopali u
suggett direttament ghall-
Papa.

Ma nafux ezatt kif kien
1-ewwel Sptar tal-Ordni.
Saewulf, li zar Gerusalemm
fl-1102-3 jghid li kien
magenb I-Abbazija ta’ Santa
Marija z-Zghira (Parva),

u li I-Knisja tieghu kienet
iddedikata lil San Gwann
Battista. Xhieda ohra tal-
1114 tghid li I-“isptar tal-
foqra u l-morda, u I-Knisja
ta’ San Gwann Battista”
kienu fuq in-nofsinhar tal-
Bazilika tal-Qabar ta’ Kristu,
hdejn Santa Marija Latina.
Meta r-Re Baldwin I miet
fl-1118, qabel ma ndifen
taht il-Kalvarju fil-Bazilika
tal-Qabar ta’ Kristu, ittiehed

ghand “il-foqra ta’ Kristu
fl-isptar”

L-inkwiet u 1-pika bejn il-
Kavallieri ta’ San Gwann u
l-Patrijarka ta’ Gerusalemm
jitkellem dwarhom
l-istoriku Krug¢jat William
ta’ Tyre: “Quddiem il-bieb
tal-Knisja tar-Risurrezzjoni,
biex juru n-nuqqas ta’
rispett taghhom lejn I-istess
Knisja, [il-Kavallieri]

bdew itellghu binja li
kienet aktar gholja u rikka
mill-Knisja li kienet giet
ikkonsagrata bid-demm
prezzjuz tas-Salvatur [...]
Mhux biss, imma meta
s-Sinjur Patrijarka kien
imur jippriedka lill-poplu,
kif kienet id-drawwa,
mill-post li fih is-Salvatur
tal-bnedmin gie mdendel
[...] huma kienu jippruvaw
ifixklu ¢-celebrazzjoni
tal-ufficcji mhollija f’idejh.
B’intenzjoni hazina kienu
jibdew idoqqu I-qniepen
kbar fit-tul bla jaqtghu,
hekk li I-lehen tal-Patrijarka
ma setax jinstema f'dak
l-istorbju, u n-nies ma
setghux jisimghuh minkejja
l-isforzi taghhom.

Dan jurina li I-kampnar
tal-Knisja Konventwali

ta’ San Gwann kien jinsab
ezattament quddiem
il-Bazilika tal-Qabar ta’
Kristu. Dokument tal-1168
jikkonferma li I-Isptar kien
ihares direttament fuq it-
triq li kienet tghaddi min-
nofsinhar taz-zuntier (tal-
bitha ta’ quddiem il-Bazilika
tal-Qabar ta’ Kristu).

Id-Descriptio locorum
tal-1131-43 tiddeskrivi
l-Isptar tal-Kavallieri bhala
xenodochium, u tispjega lill-
qarrejja Latini li din il-kelma
Griega kienet tirreferi ghal
ospizju li fih jigu milqughin
pellegrini foqra kif ukoll
morda li kienu jkunu fit-
torog, biex hemm isib kenn
u min jiehu hsiebhom.
Ir-rabbi Lhudi Benjamin

ta’ Tudela fl-1169-71 jghid
li kien hemm madwar 400
Kavallieri fl-Isptar, numru
forsi esagerat.

Johannes ta’ Wiirzburg
jaghtina l-aktar deskrizzjoni
dettaljata tal-Isptar madwar
is-sena 1165: “Magenb il-
Knisja tal-Qabar ta’ Kristu
[...] quddiemha lejn in-
nofsinhar hemm il-Knisja
sabiha mibnija ad unur

ta’ San Gwann Battista, li
maghha hemm ukoll sptar,
li fih hemm swali kbar li
jilgghu fihom numru kbir
ta’ morda, kemm irgiel

kif ukoll nisa, li jsibu ta’
kuljum kura li tqum hafna
flus. Wiehed mill-qaddejja
(servientibus) qalli li, meta
jien kont hemm, in-numru
ta’ morda kien ta’ madwar
elfejn, li minnhom xi
mindaqqiet mal-hamsin
jittiehdu mejtin ghad-difna
bin-nhar u bil-lejl, filwaqt

li l-istess numru jibga’ gej
il-hin kollu. Dak l-isptar
isostni bl-ikel numru kbir
ta’ nies fit-toroq daqs kemm
isostni gewwa fih, barra
mill-karita bla tarf li tinghata
kuljum lill-foqra li jittallbu
bieb bieb [...] L-istess dar



[gaddisa] ghandha hafna
kastelli mxerrdin mal-art
kollha, fejn il-persuni taghha
[Kavallieri] jezercitaw l-arti
militari biex jiddefendu lill-
Kristjani mill-invazjonijiet
tas-Saracini. Magenb l-istess
Knisja ta’ San Gwann
hemm kunvent tas-Sorijiet
iddedikat lil Santa Marija;
hu kwazi jmiss mal-abside
(in capite) tal-bini tal-
imsemmija Knisja [ta’ San
Gwann] u din il-Knisja
tissejjah Santa Marija
1-Kbira”

Dak li ra Johannes ta’
Wiirzburg kien x’aktarx
is-sala kbira tal-isptar,

jew Sagra Infermerija, li
certament kellha kappella li
kienet hajt ma’ hajt mal-
Knisja ta’ Santa Marija.
Imma jista’ jkun ukoll li
jirreferi ghall-fatt li fl-1153-
55 il-Kavallieri kienu bnew
Knisja Konventwali kbira
ddedikata lil San Gwann
Battista, li kienet fis-sular
ta’ fuq l-isptar. Hekk huma
setghu jkollhom Knisja
akbar minn dik Bizantina,

wkoll ta’ San Gwann
Battista, li ghadha tezisti
sal-lum fuq in-nofsinhar
taz-zona tal-Muristan. Hu
jiddeskrivi I-binja minn dik
li kienet tissejjah it-Triq tal-
Palm (li tghaqqad il-bitha
tal-Qabar ta’ Kristu ma’
Khan el-Zeit, jew it-Triq
tas-Suq). Matul din it-triq
kienu jixirfu, mill-punent
ghall-lvant, tliet knejjes
marbutin mal-Isptar tal-
Kavallieri, jigifieri I-Knisja
Konventwali ta’ San Gwann,
il-Knisja Abbazija ta’ Santa
Marija Parva u 1-Knisja
Abbazija ta’ Santa Marija
Latina.

Theodoric ukoll jaghti
deskrizzjoni simili tal-Isptar
fl-1172, u jghid li fl-isptar
kien hemm mal-elf sodda.
Dokument ippublikat
mir-Re Amalric fl-1174
jaghti permessi ta’ bini

u biex jifthu sqaq kemm
lill-Kavallieri kif ukoll lis-
Sorijiet Benedittini ta’ Santa
Marija, u joffri deskrizzjoni
dwar dan il-kumpless kbir
ta’ bini. Jidher li I-Knisja

Konventwali tal-Kavallieri
kienet tinsab fl-ewwel sular
fuq l-isptar, u li kienet
thares fuq il-bitha ta’
quddiem il-Bazilika tal-
Qabar ta’ Kristu.

Deskrizzjoni frammentarja
tal-Isptar miktuba

madwar 1-1180 tghidilna

li I-Infermerija (palacium
infirmorum) kienet
magqsuma fi 11-il sezzjoni,
li kull wahda kienet taqa’
taht ir-responsabbilta ta’
Kavallier assistit minn

12-il surgent (clientes).
Meta jinqalghu emergenzi
1-Kavallieri kienu sahansitra
jé¢edu d-dormitorju taghhom
lill-morda. Kien hemm
ukoll palacium separat
ghall-morda nisa, inkluza
sezzjoni tal-maternita, kif
ukoll orfanatrofju u kcejjen.
Jissemmew ukoll Sorijiet
Ospedalieri, u dan jurina li
l-komunita kienet imhallta,
bil-Kavallieri u bis-Sorijiet
Ospedalieri li jiehdu kura
tan-nisa. Kien hemm k¢ina
ghall-kunvent u ohra ghall-
isptar.

L-istorja tal-Knisja u Sptar
ta’ San Gwann Battista
wara l-era Kru¢jata

Meta I-Krugjati, immexxijin
minn Balian ta’ Ibelin, ¢cedew
il-Belt ta’ Gerusalemm lil
Saladin fit-2 ta’ Ottubru
1187, wara 1-Battalja
dizastruza ta’ Qarne Hattin
(4 ta’ Lulju 1187), l-istorja
tal-Isptar ta’ San Gwann

Battista ma ntemmitx.
Deskrizzjoni kemmxejn
esagerata tghid li l-armata
ta’ Saladin dawret bi hbula
s-salib kbir li kien hemm
fil-quccata tal-kampnar
tal-Knisja Konventwali ta’
San Gwann u waddbitu ghal
isfel, fejn is-suldati bdew
jirfsu fuqu, jobzqu u fl-
ahhar garrewh lejn il-mizbla
tal-belt. Li nafu zgur hu li

12 % L-Art IMQADDSA % OTTUBRU - DICEMBRU 2023

Saladin ordna li jitnizzlu
l-gniepen mill-kampnar
tal-Bazilika tal-Qabar ta’
Kristu u li wiehed miz-zewg
bibien kbar tal-Bazilika jigi
mbarrat bil-gebel (kif ghadu
sal-lum), u illimita l-access
ghall-Bazilika u I-kontroll
tal-bibien taghha, li ghadda
f’idejn Musulmani. F’ittra
miktuba minn Terricus,
tal-Ordni tal-Kavallieri
Templari, lir-Re Henry II tal-
Ingilterra, jinghad li Saladin
ippermetta li 10 Kavallieri
jibqghu fl-Isptar ghal sena
biex jiehdu kura tal-morda.

Xaktarx li dawn il-Kavallieri
telqu minn Gerusalemm
fl-1192, ghax f'dik is-sena
Saladin ghadda parti mill-
bini tal-Kavallieri lil ibnu
Malik al-Zahir. Fl-istess
sena, Saladin biddel il-Knisja
ta’ Santa Marija Parva, li
kienet tmiss mal-Knisja
Konventwali ta’ San Gwann,
fi sptar Musulman. Il-parti
tat-tramuntana tal-binja
tal-Ospedalieri, jigifieri dik
li tinsab fuq it-tarag li jnizzel
lejn il-bitha ta’ quddiem
il-Bazilika tal-Qabar ta’
Kristu, Saladin ghaddieha

lil ibnu Al-Malik al-Afdal
‘Ali, fis-17 ta’ Jannar 1193, u
dan ikkonvertiha fil-Moskea
ta’ Omar, li ghadha tezisti
sal-lum, bil-minaret taghha
jiddomina fuq il-kampnar
tozz tal-Qabar ta’ Kristu.

Fl-1216-17 il-parti tan-
nofsinhar tal-binja tal-
Ospedalieri inghatat lil
Al-Muzaffar Ghazi ibn
al-‘Adil, li ghamilha Palazz



imsemmi Zawiyat al-Darjah.
II-Knisja Bizantina ta’

San Gwann Battista, izda,
giet moghtija lill-Griegi
Ortodossi, li semmewha
bl-isem ta’ Prodomos, isem li
jirreferi ghall-Battista bhala
Prekursur fit-tradizzjoni
Griega Ortodossa.
Sahansitra 1-Papa Onorju III
f-1216 u 1218 ikkonferma
l-pussess tal-Knejjes ta’ San
Gwann Battista u ta’ San
Gorg f’Gerusalemm f’idejn
1-Abbati tal-monasteru
Ortodoss ta Mar Theodosios
qrib Betlehem.

Bejn 1-1224 u 1-1229, meta
l-Imperatur Federiku II
rega’ akkwista Gerusalemm
ghall-Kristjani bi ftehim
mas-Sultan tal-Egittu, il-
Kavallieri Ospedalieri setghu
jirritornaw fil-kunvent,
sptar u Knisja taghhom

ta’ Gerusalemm. Fit-18 ta’
Marzu 1229 |-Imperatur
Federiku II innifsu Zar
l-isptar meta dahal fil-
Bazilika tal-Qabar ta’ Kristu
u nkuruna lilu nnifsu Re ta’
Gerusalemm. Imma I-Knisja
Bizantina ta’ San Gwann
baqghet f’idejn il-Griegi
Ortodossi, kif ghadha sal-
lum. Meta I-Kwarizmjani
dahlu Gerusalemm fl-

1244 u ghamlu massakru,
1-Ospedalieri kellhom
jitlqu u l-proprjeta tal-
Isptar regghet ghaddiet
f’idejn il-Musulmani u
l-istituzzjonijiet taghhom.
Ghalkemm il-Kavallieri

ta’ San Gwann tilfu
Gerusalemm u marru

jirtiraw fil-kapitali 1-gdida
tar-Renju Latin, Akri, fejn
damu sal-1291 u hallew
ukoll bini imponenti, Knisja
konventwali u Sptar, nafu

li mill-bidu tas-seklu 14
l-Isptar ta’ San Gwann rega’
thalla jiffunzjoni bhala
ospizju ghall-pellegrini
Latini. Ludolph ta’ Sudheim
jikteb li, fl-1336-41 1-Isptar
kien immexxi minn mara
nobbli minn Sqallija,
jisimha Donna Margherita,
li kienet benefattrici kbira
tal-Frangiskani, ghax
ghenet lil fra Roger Guérin
minn Aquitaine biex jixtri
l-proprjeta ta¢-Cenaklu fuq
1-Gholja ta’ Sijon, fejn il-
Frangiskani waqqfu kunvent
fl-1335. Ludolph ukoll jghid
li Donna Margherita kienet
oht fra Nicola, li fl-1345
kien imexxi l-Isptar u kien
ihallas 500 drakmi fis-sena
lis-Sultan. L-istoriku tal-
Kustodja tal-Art Imqaddsa,
Girolamo Golubovich,

kien tal-fehma li dan fra
Nicola kien il-Gwardjan
tal-Gholja ta’ Sijon fl-
1345-48. Jidher li fis-sekli
14 u 15 l-Isptar ta’ San
Gwann kien amministrat
mill-Frangiskani, u Nicolo
da Poggibonsi, li kien
Frangiskani li zar 1-Art
Imqaddsa fl-1346-50, jikteb
li kien qaghad fl-Isptar meta
kien Gerusalemm. F1-1403,
meta |-Kavallieri Ospedalieri
kienu jinsabu fil-gzira ta’
Rodi, huma ghamlu trattat
mas-Sultan Mamluk, al-
Nasir Nasir al-Din Faraj,
biex jergghu jakkwistaw

f’idejhom l-Isptar ta’
Gerusalemm, u jibaghtu
hemmbhekk konslu, Kavallier
Ospedalier, u numru ta’
Kavallieri u Kappillani
tal-Ordni. Imma dan it-
trattat qatt ma gie ratifikat,

u l-Isptar baqa’ taht il-kura
tal-Frangiskani tal-Kustodja
tal-Art Imgaddsa.

Maz-zmien, izda, I-binja
tal-Isptar bdiet niezla, u
diversi pellegrini kienu
jsibu diffikulta kbira biex
joqoghdu hemmbhekk.

Felix Faber jikteb li fl-
1480-3, meta hu kien fl-Art
Imqaddsa, I-Isptar laqa’ fih
lil-lajci, filwaqt li 1-kleru gie
milqugh fil-kunvent tal-
Frangiskani fuq I-Gholja

ta’ Sijon. Mappa tal-1469-
72 li tinsab Firenze turi
l-Isptar bl-isem Hospicium
peregrinorum. Jidher li
l-ahhar pellegrini li qaghdu
fih kienu grupp li wasal
fl-1506. L-Isptar beda jigi
abbandunat bil-mod il-
mod, u fl-1533 iz-zZona
kollha spiccat f’idejn it-
Torok Ottomani, li kienu
rebhu Gerusalemm fl-
1517. Sadanittant il-Knisja
Konventwali ta’ San Gwann
kienet iggarrfet u diga
Nicolo da Poggibonsi jikteb
li hu raha mwaqqgha.

IlI-pellegrin Nicola de
Martoni, li kien waqaf Malta
u Ghawdex fi trigtu lejn
1-Art Imqaddsa fl-1394,
jikteb li l-isptar li qabel

kien tal-Kavallieri ta’ San
Gwann kien binja kbira, u
kienet ghadha tidher sala

kbira u wiesgha bil-kolonni
fin-nofs, u bhafna kmamar fejn
kienu joqoghdu I-pellegrini.
Felix Faber, seklu wara, jghid

li s-sala kbira bil-volti kienet
mitluqa u ghoddha mgarrfa, u li
kienet parti mill-Isptar antik u
tixbah ir-refettorji tal-monasteri
kbar. Isemmi wkoll il-minaret
tal-Moskea li tokkupa s-sit
tal-Knisja Konventwali, li kien
rega’ inbena fl-1465. Meta kien
Sultan I-Ottoman Sulayman II
(1520-66), li baghat I-armata
Torka kontra Malta fl-Assedju
tal-1565, kwantita kbira ta’
gebel ittiehdet mill-binjiet
tal-Muristan, fejn kien hemm
l-Isptar, biex inbnew il-hitan

ta’ Gerusalemm kif narawhom
illum. X’aktarx dan kien il-
mument li fih thattet ghal kollox
il-Knisja Konventwali ta’ San
Gwann, li kien hemm fl-ewwel
sular.

Mill-1870 il-Patrijarkat Grieg
Ortodoss ta’ Gerusalemm,

li akkwista parti kbira mill-
Muristan, nehha parti kbira
mill-fdalijiet Krugjati biex
inbena s-suq tal-Muristan kif
narawh illum. B’hekk inqerdet
it-tifkira ta’ dan il-kumpless
monumentali tal-Knejjes
Krugjati li semmejna, hlief
ghall-fdalijiet ta’ Santa Marija
Latina, li jinsabu taht ir-
Redeemer Church tal-Luterani,
u xi partijiet ohrajn, bhal soqfa
u arkati gotici, li ghadhom
jidhru fl-istess proprjeta
tal-Luterani. Xi hnejjiet ta’
soqfa li forsi kienu tal-Isptar,
ghadhom jezistu fil-Moskea ta’
Omar. II-minaret tal-Moskea
jidhru fih gebliet u bicciet

ta’ kolonni tal-era Kru¢jata.
Xaktarx li -kampnar tal-Knisja
Konventwali ta’ San Gwann kien
jinsab fil-qrib, certament fac¢cata
tal-Bazilika tal-Qabar ta’ Kristu.

L-isptar u I-Knisja ta’ San
Gwann Battista ma ghadhomx
jezistu, imma nafu li fdalijiet
taghhom huma inglobati
f'diversi binjiet li hemm faccata
tal-Bazilika tal-Qabar ta’
Kristu. Ir-rabta tal-Ordni ta’
San Gwann ma’ Gerusalemm
hi wahda qawwija, ghax

kien proprju f'dan il-post li
twieled dan I-Ordni religjuz

u kavalleresk, b'vokazzjoni ta’
kura tal-pellegrini morda u
foqra, li mbaghad l-istess Ordni
kompla jghixha matul is-sekli
kull fejn kien prezenti, f’Akri,
Cipru, Rodi, Malta, Ruma u
llum f’hafna postijiet ohrajn
fid-dinja.

Riferenzi

Denys Pringle, The Churches
of the Crusader Kingdom of
Jerusalem. A Corpus. Volume
II1. The City of Jerusalem,
Cambridge University Press
2007, 192-201.





